
PhanindrakShmabhritstotram

ಫಣೀಂದ್ರಕ್ಷ್ಮಾಭೃತ್ಸ್ತೋತ್ರಂ

ಅಸ್ತಿ ಶ್ರೀಮಾನವನಿತಿಲಕೋ ವೇಂಕಟೋ ನಾಮ ಶೈಲೋ
ಭೂಯಾನೇಕೋ ಭುವಿ ಪರಿಣತಃ ಪುಣ್ಯರಾಶಿಃ ಪ್ರಜಾನಾಂ .

ಸಾರೋದ್ಧಾರಸ್ಸಕಲಜಗತಾಂ ಸ್ಥಾಪಿತಃ ಕ್ವಾಪಿ ಧಾತ್ರಾ
ಯಸ್ಮಿನ್ ಸಾಕ್ಷಾತ್ಪರಮಪುರುಷೋ ದೀವ್ಯತಿ ಶ್ರೀಸಹಾಯಃ .. 1..
ಸೌವರ್ಣಾತ್ಮಾ ಮರತಕಮಯೈರ್ವಜ್ರವೈಢೂರ್ಯರೂಪೈಃ
ನೀಲೋತ್ಕೀ ?ಣೈಃ?ಸ್ಫಟಿಕಘಟಿತೈಃ ಪದ್ಮರಾಗಪ್ರಣೀತೈಃ .
ನಾನಾರತ್ನಾಕೃತಿಭಿರಖಿಲೈಸ್ಸಾನುಭಿಸ್ಸಂಭೃತಶ್ರೀಃ
ಸರ್ವೈಸ್ಸೋಽಯಂ ಸುರಗಿರಿರಿತಿ ಪ್ರತ್ಯಭಿಜ್ಞಾಯತೇಯಃ .. 2..
ಉರ್ವೀ ?ಗುರ್ವೀ?ಮುದಧಿವಸನಾಮುದ್ವಹನ್ ಭೂಲಲಗ್ನಾಂ
ಉತ್ತುಂಗಾಗ್ರೈರುಪರಿಶಿಖರೈರುಲ್ಲಿಖನ್ನೂರ್ಧ್ವಸೀಮಾಂ .

ತಿರ್ಯಗ್ದಿವ್ಯಾಕೃತಿಮಹಿಮತಶ್ಛಾದಯನ್ಯೋ ದಿಗಂತಾನ್
ವಿಷ್ಣುಸ್ಸಾಕ್ಷಾದ ?ಯಮಿತಿ?ಜನೈಸ್ತರ್ಕ್ಯತೇ ಭೂವರಾಹಃ .. 3..
ಮಂದಸ್ಪಂದಾನಿಲವಿವಲಿತಾತಾಮ್ರಬಾಲಪ್ರವಾಲ-

ಸ್ವೈರಾಸ್ವಾದಪ್ರಮದವಿಹರತ್ಕೋಕಿಲಾಲಾಪಗರ್ಭೈಃ .
ಸಾಂದ್ರಚ್ಛಾಯೈಸ್ಸರಸಕುಸುಮೈಸ್ಸೌರಭಾಕೃಷ್ಟಭೃಂಗೈಃ
ಸರ್ವೈರ್ವೃಕ್ಷೈಸ್ಸತತಫಲಿತೈರ್ಯಃ ಸದಾ ಸಂಭೃತಶ್ರೀಃ .. 4..
ಸ್ವೈಃ ಪಾದ್ಯಾರ್ಧ್ಯಪ್ರಭೃತಿ ದದತಃ ಸ್ಯಂದಮಾನೈರ್ಮರಂದೈಃ
ಭವ್ಯಾಮೋದೈಃ ಪವನಗಲಿತೈರರ್ಚಯಂತಃ ಪ್ರಸೂನೈಃ .
ವೃಂತೋದ್ವಾಂತೈಃ ಪರಿಣತಫಲೈರ್ನಿತ್ಯಕ್ಲೃಪ್ತೋಪಹಾರಾಃ
ಧನ್ಯಾ ವೃಕ್ಷಾ ?ಯದುಪರಿ? ರಮಾವಾ ಸಮಾರಾಧಯಂತಿ .. 5..

ಪುಣ್ಯಾಮೋದಪ್ರಸವಲಹರೀವಾಸಿತಾಶಾವಕಾಶೈಃ
ದೂರೇದೂರೇ ದುರಿತಶಮನೈಃ ಪಶ್ಯತಾಂ ಪ್ರಾಣಭಾಜಾಂ .

ಶ್ರೀಮನ್ನಾರಾಯಣವರಶಿರೋಭೂಷಣೀಭಾವ ?ಭವ್ಯೈಃ?
ಸ್ನಿಗ್ಧೈಃ ಕೃಷ್ಣೈಸ್ತರುಣತುಲಸೀಕಾನನೈಃ ಪಾವನೋ ಯಃ .. 6..
ನಿತ್ಯಾಶುಷ್ಯತ್ಸಲಿಲಸರಸೀಸ್ಯಂದಸಂಧುಕ್ಷಿತಾನಾಂ
ಶ್ರಾವಂಶ್ರಾವಂ ಶ್ರವಣಸುಭಗಂ ನಿಸ್ವನ್ಂ ನಿರ್ಝರಾಣಾಂ .

ಫಣೀಂದ್ರಕ್ಷ್ಮಾಭೃತ್ಸ್ತೋತ್ರಂ

?ಧತ್ತೇ?ಧಾರಾಧರರವಧಿಯಾ ನೃತ್ಯತೋ ನೀಲಕಂಠಾನ್
ಕೇಕಾಕಂಠಾನ್ನಿಜಸಹಚರೀನಿತ್ಯನೇತ್ರೋತ್ಸವಾನ್ಯಃ .. 7..
ದಂಶಂ ದಂಶಂ ಕುಶನವದಲೈರ್ದಭದೂರ್ವಾಪ್ರವಾಲಾನ್
ಖಾದಂಖಾದಂ ಪೃಥುಮೃದುಫಲಂ ಭೂರುಹಾಂ ಭೂವಿಕೀರ್ಣಂ .

ಪಾಯಂಪಾಯಂಯದುಪರಿ ಪಯಃ ಪಾವನಂ ದಿರ್ಧಿಕಾಣಾಂ
ಮಾದಮ್ಮಾದಂ ವಿಹರತಿ ಮೃಗೀಯೂಥಪಃ ಕೃಷ್ಣಾಸಾರಃ .. 8..
ಘೋ ?ಧೀ? ರಾಃ ಸಿಂಹಾಃ ಕುಪಿತಶರಭಾಃ ಕುಂಜರೇಂದ್ರಾ ಮದಾಂಧಾಃ
ಘೋರಾ ವ್ಯಾಘ್ರಾ ಕಟುಅಕಕಿಟಯೋ ಭೀಮಭಲ್ಲೂಕಸಂಘಾಃ .
ಸರ್ವೇ ಚಾನ್ಯೇ ಸಹಜರಿಪವೋ ಜಂತವೋ ಯತ್ರವಾ ?ಸಾಃ?
?ಸಂ? ಗಾಹಂತೇ ಪ್ರಶಮಿತರುಷಃ ಸ್ವೈರಮೇಕೋದಪಾನೇ .. 9..

ಶ್ರೀಮದ್ವಾದಿಪ್ರವರಭಯಕೃದ್ದೇಶಿಕೋಕ್ತಂ ಫಣಿಂದ್ರ-
ಕ್ಷ್ಮಾಭೃತ್ಸ್ತೋತ್ರಂ ಭುವನಮಹಿತಂ ಶಬ್ದತೋಽರ್ಥಾಚ್ಚ ಸಾಧು .

ಶೃತ್ವಾ ಪ್ರೀ ?ತಾ ಭವ? ತು ಜನತಾ ಕಾವ್ಯನಾಟ್ಯಾದಿದಕ್ಷಾಃ
ನೈತತ್ತುಲ್ಯಂ ಭವತಿ ಭವತಿ ಸ್ಮಾಪಿಯಾವದ್ಧಾರಿತ್ರ್ಯಾಂ .. 10..

ಇತಿ ಫಣೀಂದ್ರಕ್ಷ್ಮಾಭೃತ್ಸ್ತೋತ್ರಂ .

